
I 

 

განაცხადი 

როგორც წარდგენილი სადისერტაციო ნაშრომის ავტორი, ვაცხადებ, რომ ნაშრომი 

წარმოადგენს ჩემს ორიგინალურ ნამუშევარს და არ შეიცავს სხვა ავტორების მიერ 

აქამდე გამოქვეყნებულ, გამოსაქვეყნებლად მიღებულ ან დასაცავად წარდგენილ 

მასალებს, რომლებიც ნაშრომში არ არის მოხსენიებული ან ციტირებული სათანადო 

წესების შესაბამისად.  

ანა კვაჭანტირაძე,                                12.06.2022 

 

 

 

  



II 

 

აბსტრაქტი 

საჯარო სივრცე ქალაქის ფუნქციონირებისთვის სასიცოხლოდ მნიშვნელოვანია, მისი  

ხელმისაწვდომობა განსაზღვრავს ქალაქის ხასიათს, აჩვენებს ურბანული ქსოვილის 

განვითარებასა და ევოლუციას საზოგადოების ცვლილებასთან ერთად.  

საზოგადოებრივი სივრცეები პირდაპირ კავშირშია ადამიანის გუნება-განწყობასა და 

სოციალურ პრობლემებთან. საჯარო სივრცე, როგორც ეკონომიკური ასევე 

პოლიტიკური საქმიანობის სარბიელია, აქ მოსახლეობა საკუთარ თავს სხვადასხვა 

ფორმით გამოხატავს და ქალაქის მაჯისცემა ყველაზე კარგად საჯარო სივრცეებში 

იგრძნობა.  

ქ. თბილისში არსებული საჯარო სივრცეები ხშირ შემთხვევაში, არ არის უსაფრთხო, 

კომფორტული და ადამიანების სხვადასხვა ჯგუფის საჭიროებებზე მორგებული. 

დეგრადირებული საჯარო სივრცეები იწვევს უსაფრთხოებასთან, ეკოლოგიასთან და 

მობილობასთან დაკავშირებულ პრობლემებს. საჯარო სივრცეების მაღალი 

მნიშვნელობის გამო, ადამიანთა ცხოვრების ხარისხის ამაღლებისთვის აუცილებელია 

მათი მუდმივი გაუმჯობესება და რეგენერაცია. 

ქ. თბილისის მნიშვნელოვან სატრანსპორტო კვანძს წარმოადგენს გ. ჩიტაიას მოედანი, 

რომელიც თავის თავში რამდენიმე სახის საჯარო სივრცეს აერთიანებს. ეს სივრცეებია 

უშუალოდ გ. ჩიტაიას მოედანი და მასში შემავალ-გამავალი ქუჩები, რომლებიც  

ემსახურება მობილობას და მოედნის მომიჯნავე ორი პარკი, რომლებიც დასვენებისა 

და რეკრეაციისთვისაა განკუთვნილი. გარდა ამისა მოედანი მარცხენა სანაპიროსთვის  

მნიშვნელოვან სატრანსპორტო ფუნქციას ასრულებს. მოედნიდან გამავალი გ.ჩიტაიას 

ქუჩა არტერიული ქუჩაა და ქალაქს დადიანის გამზირთან აკავშირებს, ასევე 

მოედნიდან გასული  - მ.მამარდაშვილისა და ტ.გრანელის ქუჩები უზრუნველყოფენ 

კავშირს სვანეთის უბანთან და კუკიის სასაფლაოებთან.    მოედანი და მისი მიმდებარე 

საჯარო სივრცეები სავსეა პრობლემებითა და გამოწვევებით, ამ ტერიტორიაზე 

როგორც ტრანსპორტის, ასევე ადამიანების მოძრაობა ქაოსურია, საჯარო სივრცეეები 

არ არის ინკლუზიური და მისაწვდომობის პრობლემების გამო სივრცეებზე 

ადამიანებს თანაბარი უფლებები არ აქვთ. კვლევის ფარგლებში ლიტერატურის 

მოძიებით, ექსპერტული ინტერვიუების, საველე სამუშაოების, სოციალური 

გამოკვლევის, ურბანული ქსოვილის ანალიზისა და სხვა კარტოგრაფიული 



III 

 

მონაცემების დამუშავებით, დადგინდა თუ რა საჭიროებები და პრობლემებია საკვლევ 

არეალში და შემუშავდა გ.ჩიტაიას მოედნისა და მიმდებარე ტერიტორიებზე 

არსებული საჯარო სივრცეების განვითარების კონცეპტუალური გეგმა საერთაშორისო 

გამოცდილების, ნორმებისა და სტანდარტების გათვალისწინებთ. 

საბოლოოდ ნაშრომი მიმოიხილავს საჯარო სივრცის ურბანული რეგენერაციის 

მნიშვნელობას, გამოკვეთს საჯარო სივრცეებში არსებულ პრობლემებს და სთავაზობს 

მათი გადაჭრის გზას გ. ჩიტაის მოედნისა და მიმდებარე არეალის კვლევისა და მისი 

რეგენერაციის პროექტის მაგალითზე. 

 

 

  



IV 

 

მადლობა 

ნაშრომის წერის პროცესი სასიამოვნოსთან ერთად შრომატევადი და სტრესული იყო 

მრავალი ფაქტორის გამო. ამ ხნის მანძილი ჩემ გარშემო მყოფი ადამიანები მუდმივად 

ცდილობნენ დამხმარებოდნენ და გავემხნევებინე. განსაკუთრებული მადლობა მინდა 

გადავუხადო ჩემი პროექტის ხელმძღვანელს ქ.ნ ნანა ზაზანაშვილს გაწეული 

შრომისთვის. იგი მუდმივად მზად იყო მოეწოდებინა დამატებითი ინფორმაცია, 

ჩემთან ერთად გაეანალიზებინა საკვლევი მასალა და დაენახებინა საკითხი სხვადასხვა 

კუთხიდან. სწორედ მისი დამსახურებით აღმოვაჩინე დარგის ექსპერტები ქ.ნ ელენე 

ხუნდაძე და ბ.ნ გელა კვაშილავა, რომლებთან ჩატარებულმა ინტერვიუებმაც მომცა 

ახალი მიმართულებები და ცოდნა ნაშრომის წერის პროცესში. ასევე მინდა აღვნიშნო 

ჩემი კოლეგისა და მეგობრის ქ.ნ სალომე სვიანაძის მხარდაჭრა, რომელიც 

გამოიხატებოდა გამოცდილების გაზიარებასა და მორალულ თანადგომაში. 

 

  


